
Annotatsiya  

 Maqolada davlat ta‘lim standarti va oʻquv dasturlarining baholash tizimiga 

ta‘siri ochib berilgan. Shuningdek, ona tili taʼlimida amaldagi baholash tizimi va 

uning ona tili taʼlimiga salbiy taʼsiri, sabablari haqida atroflicha fikr yuritilgan, 

Muammo yuzasidan muayyan xulosalar keltirilgan.  

Kalit so„zlar. Davlat taʼlim stanadarti, oʻquv dasturi, ona tili taʼlimi, test, 

baholash tizimi, baholash mezonlari 

Annotation 

 The article describes the impact of state education standards and curricula on 

the assessment system. It also discusses the current system of assessment in mother 

tongue education and its negative impact on mother tongue education, its causes, 

and draws specific conclusions about the problem. 

Keywords. State educational standards, curriculum, mother tongue education, 

tests, assessment system, assessment criteria 
 

Maʼlumki, ta‘lim taraqqiy etmasdan turib, jamiyat farovon, xalq zakovatli, 

davlat boy boʻla olmaydi. Shuning uchun ham biz muayyan sohalarda dunyo 

xalqlari uchun yangiliklar, kashfiyotlar bermoqchi ekanmiz, ta‘limni toʻgʻri tashkil 

etishimiz, uning rivojlanishi uchun shariotlar yaratib berishimiz kerak. 

Mustaqillikdan keyin davlat budjetidan qancha mablagʻlar ajratilib, maktablarda 

taʼlim olish uchun sharoitlar yaxshilanmoqda, ammo natijalar maqtaladigan, koʻz-

koʻz qilinadigan darajada emas, chunki taʼlimni tashkil etishga yetarli darajada 

eʼtibor berilmayapti, yaʼni toʻgʻri tashkil etilmayapti. Shuni ham qayd etishimiz 

kerakki, ta‘lim jarayoni bir qancha omillarga bogʻliq boʻlgan murakkab jarayon 

hisoblanadi. Shuning uchun ham ta‘limni tashkil etishda, avvalo, uning turlari va 

bosqichlari oldidagi asosiy maqsadni aniqlashtirib olib, ularda bajarilishi kerak 

boʻlgan vazifalar, oʻquvchilar egallashi koʻzda tutilgan malaka talablari belgilab 

olinadi va ana shu malaka talablarini egallash uchun muayyan mavzular tanlab 

olinadi. Oʻqitish jarayonida esa ana shu mavzular orqali oʻquvchilarga ta‘lim-

tarbiya beriladi. Bular ta‘limning muhim asosi boʻlgan Davlat ta‘lim standarti va 

oʻquv dasturlarida oʻz aksini topadi. Avvalo, davlat ta‘limi standarti(DTS) degan 

tushunchaga toʻxtalsak, bu atama bir qancha ilmiy manbalar va huquqiy-me‘yoriy 

hujjatlarida turlicha izohlangan. Pedagogika esiklopediyasida bu tushunchaga 

istilohiy ma‘noda quyidagicha ta‘rif beriladi: ―Davlat ta‘lim standarti – davlat 

tomonidan umumiy oʻrta, oʻrta maxsus, kasb-hunar va oliy ta‘lim mazmuni va 

sifatiga qoʻyiladigan me‘yoriy talab, ta‘limning zarur yetarli darajasi va oʻquv 

yuklamalari hajmiga qoʻyiladigan asosiy davlat talablari majmuasi‖.[Pedagogika 

esiklopediyasi I jild, 2018: 243] Olim A.Nosirov esa oʻzining tadqiqotida DTSga 

quyidagicha izoh beradi: ―Davlat ta‘lim standarti muayyan davlat ta‘lim tizimi 

maqsad va vazifalari belgilab beriladigan, ta‘limga qoʻyiladigan talablarni ishlab 

chiqadigan muhim me‘yoriy hujjatdir‖.[Nosirov A., 2017: 5] R.Q.Karimov 

―Umumiy oʻrta ta‘lim davlat ta‘lim standarti monitoringini ta‘minlashning 

pedagogik asoslari‖ nomli pedagogika fani boʻyicha nomzodlik dissertatsiyasida 

DTS monitoringini tashkil etish va amaliyotga joriy etish masalasiga batafsil 

toʻxtalib, ta‘limga qoʻyiladigan standartga quyidagicha izoh beradi: ―Ta‘lim 

standarti ta‘lim obyektlari boʻlgan ta‘lim strukturasi, mazmuni, uning taqdim etilgan 

darajasi, ta‘lim natijalarini baholash va izohlashning shakl, metodlarini 

takomillashtiradi, aniqlashtiradi, muayyan qolipga soladi, shu bilan birga, ta‘lim 

jarayonini boshqaradi‖.[ Karimov R.Q., 2007: 17] Umuman olganda, DTSga 

berilgan ilmiy manbalardagi ta‘riflar, izohlar bir-birini toʻldiradi. Huquqiy-me‘yoriy 

hujjatlarda – Oʻzbekiston Respublikasi Vazirlar Mahkamasining 1998-yil 5-

yanvardagi ―Uzluksiz ta‘lim tizimi uchun Davlat ta‘lim standartlarini ishlab chiqish 

va joriy etish toʻgʻrisida‖gi qarorida unga shunday izoh beriladi: ―DTS – kadrlar 

tayyorlash sifatiga, ta‘lim mazmuniga nisbatan qoʻyiladigan talabalarni; ta‘lim 

oluvchilar tayyorgarligining zarur va yetarlicha darajasini hamda ta‘lim 

muassalarini bitiruvchilarga nisbatan qoʻyiladigan talablarni; oʻquv yuklamalarning 

zarur hajmini; ta‘lim muassasalarining faoliyatini va kadrlar tayyorlash sifatini 

baholash tartibi va mexnizimini belgilaydi‖.  

Demak, DTS ta‘lim jarayonining maqsadini, tuzilishini, mazmunini 

belgilovchi hamda maqsadga erishilganligini tekshirish, baholash tartiblari aks 

etadigan asosiy hujjat hisoblanadi. Unda asosiy tushunchalar izohi, tayanch oʻquv 

reja, malaka talabalari, oʻquv dastur hamda baholash mexanizmi va mezonlari aks 

etishi kerak. 

Tadqiqotlarimiz shuni koʻrsatadiki, mustaqil Oʻzbekistonda DTS va oʻquv 

dasturlariga davr va taraqqiyot talabi asosida uch marta oʻzgartirish kiritilgan va 

amaliyotga joriy etilgan.  

Dastlab, 1999-yil 16-avgustda O‗zbekiston Respublikasi Vazirlar 

Mahkamasining ―Umumiy o‗rta ta‘limning davlat ta‘lim standartlarini tasdiqlash 

to‗gʻrisida‖gi qarori qabul qilinadi. Keyinchalik 2010-yilga kelib zamon talabi 

asosida ikkinchi avlod DTS va oʻquv dasturlari ishlab chiqiladi. Hozirgi kunda 

amaldagi DTS va oʻquv dasturlari esa 2017-yil 6-aprelda qabul qilingan. 

DTS oʻz mohiyatiga koʻra, oʻquv dasturlarini yaratish uchun asos boʻlsa, 

oʻquv dasturlari asosida esa darsliklar, oʻquv qoʻllanmalari ishlab chiqiladi. Oʻquv 

dasturi – taʼlim tizimidagi har bir oʻquv fanining mazmuni va oʻtilish tartibini, 

oʻquvchilar tomonidan oʻzlashtirilishi lozim boʻlgan bilim hamda koʻnikmalar 

hajmini belgilab beradigan rasmiy pedagogik hujjat. [Pedagogika esiklopediyasi III 

jild, 2018: 379] Darhaqiqat, oʻquv dasturida fan yuzasidan oʻquvchilarga 

oʻqitiladigan mavzular va bilimlar majmuyi keltiriladi. Shu bilan birga, oʻquv 

dasturlari ta‘limdagi yondashuv va metodlarni ham belgilashda asos vazifasini 

oʻtaydi. Shuning uchun oʻquv dasturlarini ishlab chiqishda alohida e‘tiborni talab 

etadi. Shu oʻrinda shuni ta‘kidlashimiz kerakki, ona tili ta‘limi oʻziga xoslikni, 

alohida yondashuvni taqozo etadi, chunki tilni egallash koʻp komponentli jarayon 

boʻlib, oʻquvchida muloqot malakalari – tushunish va tushuntirish koʻnikmalar 

rivojlantiriladi. Shuning uchun ham ona tili fani oʻrganiladigan, asosan bilim hosil 

qiladigan fan emas, balki egallanadigan, oʻzlashtiriladigan, layoqat hosil qilinadigan 

fanlar sirasiga kiradi. Shu bois tili oʻqitishda vaqt va davr nuqtayi nazaridan oʻziga 

xos yondashuvlar, tadrijiy metodikalar qoʻllanib kelinmoqda. 

Ma‘lumki, jahon tajribasida til o‗qitishda foydalaniladigan metodlar tilga, 

o‗rganuvchiga va o‗rganish hodisasiga nisbatan yondashuviga ko‗ra bir-biridan farq 

qiladi.[Kumaravadivelu B., 2003: 26] Shundan kelib chiqib, til taʼlimi hozirga qadar 

quyidagi yondashuvlar asosida amalga oshirilib kelinmoqda desak xato boʻlmaydi.  

– grammatik strukturalarga asoslangan yondashuv; 

– ehtiyojlarga asoslangan yondashuv; 

– kommunikativ mashgʻulotlarga asoslangan yondashuv. 

Bizda ona tili taʼlimi hamon grammatik strukturalarga asoslangan yondashuv 

asosida amalga oshirib kelinmoqda. Bu taraqqiyotga va yosh avlod tarbiyasiga oʻz 

taʼsirini oʻtkazmoqda. Olima M.Abduraimova taʼkidlaganidek: ―Grammatizmga 

asoslangan oʻqitish usuli oʻquvchi-yoshlarning koʻpchillik qismida ijodiylik, 

mustaqil fikrlash, vaziyatga qarab fikr ifodalash koʻnikmalarining past boʻlishiga 

olib keldi. Mavjud holat koʻp jihatdan ona tili ta‘limining maqsadi, mazmuni va 

usuliga aloqador boʻlib, uni yangilash hayotiy zaruratga aylandi‖. [Abduraimova 

M., 2001: 67] Darhaqiqat, tadiqiqotlarimiz shuni koʻrsatadiki, mustaqillikdan soʻng 

to hozirgi kunga qadar ona tili taʼlimida grammatizmga asoslangan yondashuv 

ustuvor boʻldi. Buni oʻquv dasturlaridagi mavzular taqsimotidan yorqin koʻrishimiz 

mumkin. Ona tili fanidan ishlab chiqilgan ilk DTS va oʻquv dasturida ham, 2010-

yilda ishlab chiqilgan DTS va oʻquv dasturida ham, amaldagi DTS va oʻquv 

dasturida ham grammatik strukturalarga asoslangan yondashuv boʻyicha mavzular 

taqsimlangan va tartiblashtirilgan. Darsliklar ham shu asosida yozilgan. Bu shuni 

koʻrsatadiki, ona tili taʼlimi umumiy oʻrta taʼlimda grammatik shakllar va 

qonuniyatlar soddadan murakkabga qarab uzluksiz tarzda chiziqli-tartibli oʻqitishga 

urgʻu berilib kelinmoqda. Til oʻrgatishdan maqsad boʻlgan nutqiy vaziyatlar, 

kommunikativ mashgʻulotlar bilan ishlash esa ikkinchi planga tushib qolgan. Bu esa 

oʻquvchilar nutqiy malaklarni rivojlantirishga, ularda oʻz tafakkur mahsuli boʻlgan 

shaxsiy mulohazalarini nutqiy vaziyat, nutq ishtirokchilarining xususiyatlaridan 

kelib chiqib toʻgʻri va taʼsirli ifodalash hamda oʻzgalarning nutqini anglash, idrok 

qilish, ularni tushunish koʻnikmasini rivojlantirishga deyarli eʼtibor qaratilmasligiga 

sabab boʻlgan. Demak, oʻquv dasturida til oʻqitishdagi yondashuvni oʻzgartirish 

kerak, nutqiy vaziyatlarga tayyorlash, kommunikativ mashgʻulotlarni bajarishga, 

hayotni oʻrgatishga yoʻnaltiradigan oʻquv dasturini ishlab chiqish lozim, chunki bu 

davr talabi.  

Izlanishlarimiz shuni koʻrsatadiki, mustaqillikdan soʻng ishlab chiqilib, 

amaliyotga tatbiq etilgan DTS va oʻquv dasturlarida muayyan darajada nazorat 

turlari haqida maʼlumot berilgan boʻlsa-da, ammo na formativ baholash uchun, na 

summativ baholash uchun baholash mexanizmi, formati, baholash indikatorlari, 

topshiriqlar soni, ularning metodikasi yuzasidan aniq tavsiyalar berilmagan hamda 

namunaviy variantlar ishlab chiqilib taqdim etilmagan. Joriy-kunlik baholash va 

yakuniy baholash mexanizmini, mezonlarini belgilash oʻqituvchilar zimmasida 

qoldirilgan. Shuningdek, DTS va oʻquv dasturida aks etgan ona tili oʻqitishdagi 

yondashuv oliy taʼlimga kirish test sinovlarida foydalaniladigan test topshiriqlarini 

shakllantirishda asosiy mezonga aylangan Buning natijasida oʻquvchilarning nutqiy 

malakalar rivojlantirish oʻrniga, ikkilamchi koʻnikma – lingvistik tahlil qilish 

koʻnikmasini shakllantirishga urgʻu berilishiga sabab boʻlgan. Shu bois 

oʻquvchilarning aksariyatida oʻz fikrini ogʻzaki va yozma ifodalash koʻnikmasi 

qoniqarsiz darajada. 

Xullas, yangi ishlab chiqiladigan DTS va oʻquv dasturida mavzular 

kommunikativ vaziyatlarga, yaʼni oʻquvchilarning nutqiy malakalarini 

rivojlantirishga xizmat qiladigan mashgʻulot mavzulariga asoslanishi kerak hamda 

har bir mavzu boʻyicha baholashni loyihalashtirish tartiblariga asosan formativ 

baholash uchun muayyan mezonlar, indikatorlar va baholashda foydalaniladigan 

topshiriqlar uchun aniq metodikalar tavsiya etilishi, shu bilan birga, har bir sinf 

uchun summativ baholash formatlari, mexanizimi, baholash mazmuni va 

indikatorlari, topshiriqlar soni va metodikasi baholash mezonlari hamda ballar 

koeffitsiyenti taqdim qilinishi shart. Masalan, 1-2-javaldagi kabi. Shunda maqsadga 

muvofiq boʻlar edi. Natijada baholashning taʼlimga salbiy taʼsirini minimum 

darajaga tushirilib, ijobiy taʼsirini salmoqli oshirishiga erishiladi.  

1-jadval 

 

OʻZBEK TILI FANIDAN UMUMIY O„RTA TA‟LIM OʻQUV DASTURI VA O„QUVCHILARIGA QO„YILADIGAN 

TALABLAR 

(5-sinf uchun) 

MAVZU  A/S  

KOMPETENSIYALAR  
FORMATIV 

BAHOLASH  

 

Tinglab tushunish/ 

Koʻrib tushunish 

(video tasvir) 

Oʻqib tushunish Soʻzlash Yozish  Lugʻat 
Til koʻnik-

malari 

  

 

 

Mening 

Vatanim 

 

 

 

5 soat 

  

– kundalik 

suhbatlarga oid 

diologlarni eshitib 

tushunadi; 

– Vatan 

mavzusidagi 30-40 

ta soʻzdan iborat 

boʻlgan 

audiomatnlarni 

tinglab, 

vidolavhalarni 

koʻrib tushunadi; 

– Vatan 

mavzusidagi sodda 

she‘riy matnlarni 

tinglab, koʻrib 

tushunadi. 

  

– tanish boʻlgan 

matnlarda 

daqiqasida 30-40 

soʻz tezligida oʻqiy 

oladi; 

– Vatan 

mavzusidagi kichik 

matnlarni oʻqib 

tushunadi; 

– Vatan 

mavzusidagi sodda 

she‘riy matnlarni 

oʻqib tushunadi; 

  

– oʻqilgan yoki 

tinglangan matnlar 

mazmunini 5-7 gap 

(25-35 ta soʻz) 

hajmida oʻz soʻzi 

bilan qayta hikoya 

qilib bera oladi; 

– sinfdoshi bilan 

kundalik mavzularda 

suhbatlasha oladi; 

– eshitilgan 

audiomatn va 

koʻrilgan video tasvir 

asosida berilgan 

savolga mantiqiy 

fikrlab javob bera 

oladi. 

  

– darslikda 

berilgan 

mashqlarni lotin 

yozuvida daftariga 

koʻchirib yoza 

oladi; 

– diolog qolipidan 

foydalanib 

Kundalik yumush 

mavzusida suhbat 

tuza oladi; 

–Vatan mavzusida 

7-9 ta gapdan (35-

45 ta soʻzdan) 

iborat boʻlgan 

ijodiy matn tuza 

oladi. 

  

– Vatan, yurt, 

oʻlka bilan 

bogʻliq 

boʻlgan 

soʻzlarni 

biladi; 

– kundalik 

muomalada 

qoʻllanadigan 

soʻzlarni 

tushunadi. 

 

 

 

Ot soʻz 

turkumi. 

Atoqli va 

turdosh 

otlarning 

qoʻllani-

shini 

farqlaydi 

  

–oʻqiy olishi 

(daqiqasiga 30-40 

ta soʻz); 

–yoza olishi (35-45 

ta soʻzdan iborat 

boʻlgan ijodiy 

matn); 

– diolog tuza olishi; 

– subatlasha olishi; 

–savollarga 

mantiqiy javob bera 

olishi; 

– Vatan 

tushunchasiga oid 

faol soʻzlarni idrok 

eta olishi. 

2-jadval 

Ona tilidan 10-11-sinflar uchun summativ baholash formati 

SUB-DOMENLAR TOPSHIRIQLAR 

SONI 

TOPSHIRIQLAR 

TURI 

BALL VAQT 

(daqiqa) 

I QISM 

 

 

 

 

 

O„QISH 

SAVODXONLIGI  

Zamonaviy 

texnologiyalarga 

oid ilmiy-

ommabop matn 

 

5 ta 

Moslashtish testi 

Ochiq test 

Yopiq test 

 

 

 

 

 

 

 

1 

balldan 

 

 

 

 

 

 

 

50 

Tabiiy fanlarga 

oid ilmiy-

ommabop matn 

 

5 ta 

Moslashtish testi 

Ochiq test 

Yopiq test 

Iqtisodiyot va 

iqtisodiy 

geografiyaga oid 

vizual yaxlit 

bo‗lmagan matn 

 

5 ta 

Moslashtish testi 

Ochiq test 

Yopiq test 

Qonun yoki 

qonunchilikka oid 

rasmiy matn 

 

5 ta 

Binar test 

Zamonaviy 

adabiyotga oid 

badiiy matn: epik 

yoki dramatik 

turga oid parcha 

 

5 ta 

Moslashtish testi 

Ochiq test 

Yopiq test 

 

 

YOZISH 

SAVODXONLIGI 

 

Uslubiyat (leksik -

grammatik 

me‘yorlar) 

10 ta Moslashtish testi 

Ochiq test 

Yopiq test 

 

 

1 

balldan 

 

 

50 

Punktuatsion 

me‘yorlar 

5 ta Moslashtish testi 

Ochiq test 

Yopiq test 

Orfografik 

me‘yorlar 

10 ta Moslashtish testi 

Ochiq test 

Yopiq test 

Esse yozish (200-

350 ta so‗z) 

1 ta Ochiq test 25 60 

II QISM 

ESHITIB 

TUSHUNISH VA 

SO„ZLASH 

Qayta hikoya 1 ta Ogʻzaki soʻrov  

25 

5 

Mustaqil nutq 1 ta Ogʻzaki soʻrov 5 

JAMI 53  100 170 

